
Okkurt visti 
løgmaður
– Eg kann ikki reagera upp á forsíður á 
bløðunum. Tað sigur Kaj Leo Holm Johannesen, sum 
mikumorgunin segði seg vilja hava eina frágreiðing 
frá landsstýrismanninum í innlendismálum

Jón Brian Hvidtfeldt

Kaj Leo Holm Johannesen 
sigur seg einki vita um 
frágreiðingina frá ser­
frøðini í Innlendismála­
ráðnum, sum Sosialurin 
loksins fekk innlit í týs­
dagin. 

Talan er um eina røð 
av viðmerkingum og at­
finningum frá fakliga ser­
kunnleikanum í føroyska 
løgmálaráðnum móti lógar­
uppskotinum hjá sínum 
egna landsstýrismanni. Nú 
skjølini eru komin undan 
kavi, bað løgmaður seg 
vilja hava eina frágreiðing 
frá landsstýrismanninum 
í innlendismálum.

Tað er tó greitt, at 
løgmaður visti um hesa frá­
greiðing, sum tær tríggjar 
deildirnar í Innlendismála­

ráðnum í felag hava skrivað. 
Á forsíðuni í Sosialinum 9. 
august stendur, at »Inn­
lendismálaráðið dylir egna 
vitan«, og víðari í tekstinum 
á forsíðuni stendur, at før­
oyska løgmálaráðið er av­
monterað í sínum egna 
lógaruppskoti um Eystur­
oyartunnil. Sum fakráð 
hevur Innlendismálaráðið 
gjørt sínar viðmerkingar, 
men hesar verða 
hildnar loyniligar. 
Inni í blaðnum verður 
greitt frá, at løgdeildin, 
kommunudeildin og um­
hvørvisdeildin í Innlendis­
málaráðnum í felag hava 
gjørt sínar viðmerkingar til 
lógaruppskotið hjá Kára P. 
Højgaard. Tá váttaði Nella 
Festirstein, deildarstjóri 
á løgdeildini í Innlendis­
málaráðnum, fyri blaðnum, 

at frágreiðingin var til, og 
eisini at deildirnar høvdu 
nógvar viðmerkingar.

Sosialurin bað um 
innlit og meirinnlit í frá­
greiðingina. Men innlits­
umbønin var noktað við 
tí grundgeving, at talan 
er um viðmerkingar, sum 
bert hava verið ætlaðar til 
innanhýsis nýtslu.

Hesar upplýsingar 
hevði løgmaður sostatt 9. 
august. 

Nú innlit loksins er latið 
í skjølini, valdi løgmaður 
at reagera og bað tí um 
eina frágreiðing frá lands­
stýrismanninum í inn­
lendismálum. Hana fekk 
hann tríggjar tímar og 12 
minuttir seinni.

Nú liggur bólturin aftur 
hjá løgmanni.

jonbrian@sosialurin.fo

Sosialurin 9. august. Her bar til at lesa, at serfrøðin í Innlendismálaráðnum 
hevði gjørt sínar viðmerkingar til lógaruppskotið hjá Kára P. Højgaard, 

og at viðmerkingarnar vóru hildnar loyniligar fyri almenninginum

Men hóast løgtingið hevði 
fingið frágreiðingina frá 
Innlendismálaráðnum, so 
hevði løgtingið reelt ikki havt 
møguleika at gera nakað við 
hana.

– Sáttmálin er úrslit av 
eini samráðing. Og tað fær 
løgtingið einki gjørt við. 
Ikki annað enn antin at taka 
undir við lógaruppskotinum 
ella lata vera, sigur Rúni 
Joensen.

Harafturat kravdi CIP 
eina millión krónur afturfyri 

at leingja freistina frá 27. juni 
til 5. september. Upprunaliga 
kravið var, sambært Rúna 
Joensen, 10 milliónir krónur. 
Verður sáttmálin ikki undir­
skrivaður 5. september, so 
fellur milliónin til gjalding­
ar. 

Í fráboðan á Facebook sig­
ur Kaj Leo Holm Johannesen 
seg vera glaðan fyri avgerð­
ina um at heimildin til 

Eysturoyartunnilin skal aft­
ur í løgtingið. 

– Tað er púra rætt at eg 
avgjørdi at leggja málið um 
Eysturoyartunnilin fyri 
løgtingið.

Tað gjørdi eg ti eg kendi 
meg ikki tryggan við støðuna, 
og tað eri eg ómetaliga glaður 
fyri í dag, skrivar løgmaður í 
fráboðan á Facebook.

jonbrian@sosialurin.fo

Avgerðin hjá løgmanni um at málið skuldi 
aftur í løgtingið hevði tó við sær nýggj krøv frá 

Copenhagen Infrastructure Partners, sigur Rúni 
Joensen, aðalstjóri í Innlendismálaráðnum

í Framsókn má Kári P. 
Højgaard leggja frá sær 
orsakað av teirri bæði ill­
grunaverdu og høpisleysu 
handfaringini av málinum 
um Skálafjarðartunnilin. 
Men tað er ikki nóg mikið, 
heldur hann.

– Løgmaður má fara 
sama veg. Føroyar hava 

ovur stórar avbjóðingar at 
stríðast við og kunnu ikki 
liva við tí aktuella politiska 
ófriðinum. Tann ófriðin 
eigur løgmaður og ikki bara 
landsstýrismaðurin, sigur 
formaðurin í Framsókn, og 
heldur fram:

– Á øllum frontum er 
so stórt kaos: Løgmaður 

er nú í beinleiðis stríði við 
føroyska fólkið. Ein løg­
maður, sum er í stríði við 
fólkið, kann ikki loysa tær 
stóru uppgávurnar, sum 
samfelagið og politiska 
skipanin skulu loysa, sigur 
Poul Michelsen.

jonbrian@sosialurin.fo

Javnaðarflokkuirn, Tjóðveldi og Framsókn eru samd um, at bæði landsstýrismaðurin í 
innlendismálum og løgmaður eiga at leggja frá sær fyri teirra handfaring av tunnilsmálinum


